
   Çуркунне çывхарать. Çутçанталăк çуталать. Çăварни çитрĕ. Çаврака çатма çинче çуллă çăкăр-тăвар, çăмарта. Çăварниччен çынсем çăвăнаççĕ, çапăнаççĕ. Çынсем çăварнире. Çунашка çинчи çамрăксем çухăраççĕ. Çемен çунашкийĕ Çтаппан çунине çапăнчĕ те Çтаппан Çемен çине çилленмеллипех çилленчĕ. Çурхи çанталăк çилсĕр. Çĕмĕрт çеçке çурасшăн.Çеремсем çеçенленчĕç, çĕмĕрт çеçки те çурăлчĕ, çеçпĕлсем те çеçкеленчĕç. Çăлкуçсем çĕр çĕмĕрсе çĕр çинелле çĕкленеççĕ. Çыранĕсем çывăхĕнче çӳçе-хăва. Çуркунне çемми çепĕç те çемçе.

Çеруш Çурçĕре çыру çырчĕ: «Çинук! Çĕмĕрт çеçке çурчĕ, çулла çăвĕпех çырла çийĕпĕр. Çырмара çăлкуç çывăхĕнчи çерем çинче çĕр çырли çитĕнет. Çĕр çырли çеçкере, çулла çĕр çырлине çурлапа çулсах çийĕпĕр. Çĕр çырли Çуткасси çывăхĕнчи çăлкуçра та çитĕнет. Çăлкуçри çырла çăмăлскер, çăмарта çӳллĕшскер, çулсене çухатать. Çав çырлана çиекен çамрăкланса çăмăлланать. Çак çăлкуç Çуткассине çеçенхиртен çитнĕ. Çăка çулçи çаврака, çавах çырли çук. Çеçпел çеçкере, çеçпĕлĕн çимелли çырла çук çав. Çулла çумăр çăвать, çиçĕм çиçет. Çутă çăлтăрсем çынсене çутатаççĕ. Çĕнĕ çăлтăр çутăлсан çĕнĕ çын çуралать. Çурçĕрте çырла çук. Çулла çулçӳреве çит, çырла çийĕпĕр. Çеруш».

Çинук çырăвĕ çапларах: «Çулла çитейместĕп, Çĕнĕ Çула çитесшĕн. Çĕнĕ çул çитеспе çынсем çуртсене çутатаççĕ, çутăсем çакаççĕ. Çуртсем çĕнелеççĕ. Çутă çĕрĕпех çунать. çынсем çĕрĕпех çывăрмаççĕ. Çавра çил çавăрттарать, çутă çăлтăрсем çунаççĕ. Çурçĕрпе çынсем çуртсенче çуртасем çутаççĕ.

Çĕнĕ çулта Çинахви çăмламас çăматăпаччĕ, çĕтĕк çĕлĕкпеччĕ, çĕрĕпеччĕ. Çутăра çĕрри çутатать, çатăлтатать. Çеруш — çĕлĕк çĕлекенччĕ, çăмăл çăпатапаччĕ. Çинкка — çара çерçи, çӳçне çивĕтленĕччĕ. Çӳçĕ çутăра çиçетчĕ, çамки çине çутă çаврашкасем çыпăçтарнăччĕ, çунаттисемпе çатăлтатса çӳретчĕ. Çемен çар çи-пуçĕпеччĕ. Çепĕç çемĕпе çума-çуммăн çаврăнтăмăр. Çав Çĕнĕ Çул çулталăклăх! Çинук».

Çеруш Çинук çине çилленчĕ. Çăлкуçри çăмарта çӳллĕш çырла çисе çамрăкланчĕ те çеккундран Çурçĕре çитрĕ. Çинук Çеруша çулçăллă çĕрулми çитерчĕ. Çеруш Çинука çунатлă çивиттипе Çуткассине çитерчĕ. Çамрăксем çураçрĕç. Çутă çăлуç çынсене çамрăклатать, çăмăллатать, çывăхлантарать, çураçтарать!

Çамрăксем! Çуткассине çутă çăлкуç çине çитĕр!

  